KVIZ UPITNIK
PROPISI I UVJETI

1)  OSNOVNI PODATCI I ODREBE

UPITNIK je televizijski kviz baziran na znanju, daljem u tekstu “PROGRAM”. PROGRAM proizvodi, organizira, osmišljava i producira UFA MEDIA, (adresa: Koste Hermana 11, 71000 Sarajevo) u daljnjem tekstu "PRODUCENT". PROGRAM će emitirati televizije: TELEVIZIJA FEDERACIJA BIH I RADIO TELEVIZIJA REPUBLIKA SRPSKE, u daljnjem tekstu "EMITERI".  

U PROGRAMU mogu učestvovati svi prebivaoci Bosne i Hercegovine stariji od 18 godina. Zaposlenici te njihova bliža rodbina zaposlena kod Producenta i/ili Emitera te njihovih podružnica i/ili srodnih poduzeća, ne smiju učestvovati u PROGRAMU a ostali učesnici ne smiju primati nikakvu pomoć od istih. Bilo kakvo učestvovanje toga tipa smatrat će se nevaljanim.

Pozivanjem radi učestvovanja u PROGRAMU pristajete na ove uvjete.

PROGRAM će se emitirati od 04. oktobra 2010. pet dana u sedmici od ponedjeljka do petka sa početkom u 19,05 sati I trajaće do 19,20 sati.

2) OSNOVNA PRAVILA

Upitnik je kviz u kojem je zastupljeno opće znanje. Četiri teme čine kategorije znanja: kultura, historija, sport i geografija. Svaka kategorija je na ploči kviza predstavljena sa tri polja (svako je polje je označeno ilustracijom i imenom kategorije). Svako polje krije dva pitanja: prvo pitanje sa više ponuđenih

odgovora i drugo-glavno pitanje. 

Svaki put kada gledatelj izabere kategoriju, automatski se označi prvo slobodno polje koje predstavlja tu kategoriju i otvara (otkriva) se prvo pitanje. Voditelj čita prvo pitanje i ponuđene odgovore. Takmičar ima 5 sekundi da odgovori na pitanje. Ako je odgovor tačan, otkriva se drugo-glavno pitanje. Čim voditelj pročita glavno pitanje počinje odbrojavanje. Takmičar ima 10 sekundi da odgovori na glavno pitanje. Ako je odgovor tačan, riješeno je označeno tematsko polje.

Riješena tematska polja moraju se prekrižiti i ne mogu se više otvarati. 

Ako su riješena i prekrižena sva tri tematska polja koja predstavljaju jednu kategoriju, ta kategorija više nije u ponudi. Ako takmičar izabere kategoriju koja je riješena, voditelj će ga obavijestiti da je tražena kategorija riješena i ponudit će mu preostale. 

Svaki put kada riješi tematsko polje, takmičar dobija nagradu. Takmičar nastavlja igru odabirom nove kategorije ili novog polja unutar iste kategorije, ako je dostupno. 

a)   Ako takmičar netačno odgovori na prvo pitanje unutar tematskog polja koje je   odabrao, on ne nastavlja takmičenje i tematsko polje ostaje u igri kao neriješeno. Voditelj proziva narednog takmičara.

b)  Ako takmičar tačno odgovori na prvo pitanje unutar tematskog polja, ali netačno odgovori na naredno-glavno pitanje, prekida se njegovo takmičenje i tematsko polje ostaje neriješeno. Voditelj proziva narednog takmičara.

3) JACKPOT

Ako takmičar riješi 3 tematska polja u nizu, on dobija Jackpot pitanje. Jackpot pitanje je zasebno. Tema Jackpot pitanja nije limitirana prethodno navedenim kategorijama. Čim voditelj pročita Jackpot pitanje, takmičar ima 8 sekundi da tačno odgovori. 
Prije nego se otkrije Jackpot pitanje, takmičar mora reći puno ime i prezime (naravno, svaki takmičar se u programu predstavi imenom).

Ako tačno odgovori na Jackpot pitanje, takmičar će osvojiti Jackpot nagradu. Ona se dodaje dotadašnjim nagradama. Nakon osvajanja Jackpota, takmičar završava svoj krug, voditelj predstavlja narednog gledatelja i kviz se nastavlja. 

Ako takmičar netačno odgovori, neće dobiti Jackpot nagradu, a voditelj će informirati gledatelje o tačnom odgovoru. Takmičar će zadržati svoje do tada osvojene nagrade i završiti svoj krug. Voditelj će predstaviti narednog igrača i kviz se nastavlja. 

Jackpot pitanje se ne ponavlja ukoliko se ne riješi, za razliku od tematskog pitanja. Jednom kad takmičar otvori Jackpot pitanje, na njega će odgovoriti ili takmičar ili voditelj (ukoliko takmičar netačno odgovori). Za svaku emisiju moraju biti pripremljena 4 Jackpot pitanja (zbog toga što Jacpot pitanje može biti otvoreno maksimalno 4 puta, ako se riješe sva tematska polja za vrijeme jednog Upitnika)

Samo jedan Jackpot može biti osvojen  za vrijeme jednog Upitnika.

4)   TRAJANJE KVIZA

Trajanje takmičarskog dijela Upitnika je 10 minuta. Sve vrijeme emisije trebalo bi   

se vidjeti preostalo vrijeme, voditelj će povremeno obavijestiti gledatelje o  

preostalom vremenu. Cijelo vrijeme trajanja Programa na ekranu će biti naznačeni brojevi za ulestvovanje u kvizu kao i cijena poziva.
Kada istekne takmičarsko vrijeme (10 minuta), takmičar koji trenutno igra ima pravo nastaviti igru sve dok daje tačne odgovore; njemu će biti rečeno da je posljednji igrač u emisiji, da je završeno vrijeme za takmičenje ali da on ima pravo da završi svoj krug (red).
5)  NAGRADE

Nagrada ¨tematskog polja¨- osvaja se ako takmičar odgovori na oba pitanja iz kategorije koju je izabrao. Nagrada za riješeno tematsko polje iznosi 50 KM.

Nagrada Jackpot se osvoji ako takmičar tačno odgovori na Jackpot pitanje.  U Upitniku Jackpot nije konstantan. Ako je niko ne osvoji, nagrada se uvećava iz emisije u emisiju. Svaki put kad se emisija završi, a Jackpot nije osvojen, on se uvećava za 500 KM. Postavljena je i gornja granica uvećanog Jackpota, tako da, kad  dostigne iznos od 5000 KM i niko ne osvoji, vraća se na početni iznos od 500 KM. U jednoj emisiji može biti dodijeljen jedan Jackpot. 
6)  UČEŠĆE U KVIZU

Da biste se registrirali u svrhu učestvovanja u PROGRAMU morate nazvati na neke od dole navedenih telefonskih brojeva: Za pozivatelje unutar mreže BHTelekoma broj je  094/ 29 30 10 cijena 1,25 KM po pozivu + PDV, za pozivatelje unutar mreže HT Mostar broj je 094/ 88 07 00 cijena 1,00 KM po pozivu + PDV, za pozivatelje unutar mreže Telekom RS broj je 094/ 52 32 40 cijena 1,30 KM po pozivu + PDV
Prilikom poziva na navedene brojeve telefona, nakon što pozivatelj dobije obavijest o cijeni poziva biće mu postavljeno eliminaciono pitanje. Na eliminacino pitanje učesnik odgovara pritiskanjem brojeva 1 ili 2 na telefonskom aparatu u zavisnosti od toga koji odgovor smarta tačnim. 

a) u slučaju da učesnik netačno odgovori na eliminaciono pitanja veza će biti prekinuta I učešće gledaoca završeno

b) u slučaju da učesnik tačno odgovori na eliminaciono pitanje njegov broj će biti registriran za uključenje u program. U slučaju da u trenutku registracije nema niti jednog gledaoca u programu učesnik će automatski biti spojen uživo u program gdje će ga prozvati voditelj nakon čega će učesnik nastaviti učešće u kvizu prema pravilima kviza. U slučaju da je u trenutku registracije  drugi učesnik već u programu učesnik će dobiti poruku da je njegov broj registriran za učešće u kvizu  


U slučaju da u programu I na telefonskim linijama nema niti jednog gledaoca Producent će slučajnim uzorkom odabrati neki od registriranih brojeva I pozvati ga za učešće u programu. . Odabrani pozivatelj će nakon toga biti konektiran uživo u PROGRAM. Ako je registrirani pozivatelj pozvan natrag iz studija PROGRAMA, ali ne odgovara unutar 4 odzvonjavanja ili je linija zauzeta, tada će slijedeći pozivatelj biti odabran. 
Pozivatelji povezani uživo u PROGRAM moraju udovoljiti svim uvjetima i uputama danima od strane PRODUCENTA i voditelja PROGRAMA koji zadržavaju pravo prekida poziva ili odbijanja izdavanje nagrade u slučaju gdje, po njihovoj procjeni, vjeruju da se pozivatelj ponaša neprikladno u bilo kojem smislu ili ne udovoljava PRODUCENTOVIM propisima ili pravilima ili bilo kojem zakonu. Pozivatelji ne smiju, bez limitacija, promovirati bilo kakav proizvod ili uslugu, koristiti neprimjerene izraze ili psovati ili reči bilo što štetno i bolno bilo kojoj osobi, upravi ili poduzeću. Pozivatelji prihvaćaju da su samo oni odgovorni za posljedice bilo čega što odluče reči tijekom sudjelovanja u PROGRAMU. 
Svi koji su pozvali i registrirali se za sudjelovanje u PROGRAMU sudjeluju i u sedmičnom izvlačenju. Pobjednik - jedna osoba svake sedmice će primiti robnu nagradu u vrijednosti do 100 KM.

Producent ne snosi odgovornost za probleme s mrežom, telefonskim linijama ili komnikacijom bilo koje vrste. 

U PROGRAMU je moguće sudjelovati koliko god puta želi. Ukoliko gledalac riješi ¨tematsko polje¨ i osvoji nagradu nema pravo učestvovanja u kvizu 14 dana, a ukoliko osvoji Jackpot nema pravo učestvovanja u kvizu 30 dana. 

7)  ISPLAĆIVANJE NAGRADA

Nagrada će biti isplaćena pobjednicima unutar 30 radnih dana od osvajanja u PROGRAMU. Nagrada će biti isplaćena putem računa dobitnika u banci – partneru PROGRAMA. NAGRADE isplaćuje PRODUCENT te je ujedno i odgovoran za njihovu isporuku.

8)  OSTALE ODREDBE

Producentova odluka o svim pitanjima je finalna i neće se tražiti nikakva saglasnost. Sve nagrade su neprenosive i neizmjenjive.

Nikakva kupovina nije potrebna za registraciju da bi se sudjelovalo u PROGRAM-u.

Svim sudjelovateljma se preporučuje da isprintaju i čuvaju ove propise.
Ovi propisi se ravnaju i tumače isključivo u skladu sa zakonima Bosne i Hercegovine.

Pitanja i prigovore molimo šaljite isključivo na adresu PRODUCENTA navedenu u članku 1. Ovih pravila ili na slijedeću E-mail adresu: upitnik@ufamedia.ba 

